
META D-DLAM HUWA DAWL

Kemm hu ikrah il-lejl! Xi drabi 1-lejl jaf ikun itwal minn dak li hu, ghax gieli barra titla’ x-
xemx imma gewwa fina jibga’ I-lejl. Dwar dan nistaqgsu lil min hu marid f’qgiegh ta’ sodda u
forsi ghandu I-kundanna maqtugha fuq rasu. Dwar dan nisimghu lil min ghandu xi problema
taghfas fuqg mohhu u fuq galbu tant li, minkejja li jkun ghajjien, ma jaghlagx ghajn ma’ ghajn.
Jinsab fid-dlam dak li ghandu l-inkwiet serju fiz-zwieg jew fil-familja. Ma jistax jara xaqq ta’
dawl min hu finanzjarjament mghaffeg u mimli xeba’ djun! Dawn huma ftit ezempji ta’
esperjenzi tal-lejl fil-hajja. Imbaghad hemm iljieli mudlama gatigh bhal meta nhossu li Alla
jkun gheb mix-xefaq ta’ hajjitna — inhossuna mitlufa! Ma humiex sitwazzjonijiet sbieh meta
wiehed jitlef il-gost ta’ Alla ghax jinhakem minn dubji serji tal-fidi jew meta l-istess fidi u 1-
pakkett religjuz ma jibgghux jaghmlu sens ghalih.

Hadd ma huwa mehlus minn dawn il-fazijiet tal-lejl. Nghaddu minnhom individwalment, ras
ghal ras, bhala familji, bhala Knisja, kif ukoll bhala socjeta.

Anki I-Appostlu Missierna Pawlu garrab it-toqol tal-lejl! Il-grajja tan-Nawfragju fuq xtutna
sehhet f’kuntest tal-lejl. Fil-fatt, meta fl-Atti tal-Appostli San Luga jirrakkonta 1-grajja tan-
Nawfragju, diversi drabi jsemmi Il-lejl, partikularment f’zewg passaggi fejn jghid li “ghal
hafna jiem la dehret ix-xemx u langas kwiekeb” (27:21) u “wasal l-erbatax-il lejl... u ghall-
habta ta’ nofsillejl” (27:27). Kollox jindika li f’dak il-perjodu Pawlu u shabu kellhom lejl twil
hafna. Xi whud jghidu li hawnhekkk Luga mhux biss kien qged jirrakkontalna grajja
kronologika — mhux biss kien qed jirregistra fatt storiku, imma qieghed jikteb l-istorja
spiritwali ta’ Pawlu u taghna. Fir-rakkont tan-Nawfragju ma ghandniex biss narrazzjoni ta’
gifen fil-maltemp, imma peress li min qed jikteb huwa “teologu”, Luga jaghtina
interpretazzjoni tat-tagbida spiritwali li ghadda minnha Pawlu u nghaddu minnha ahna. Fil-
fatt, il-hajja ta’ Pawlu hija mfissra bhala “esperjenza prolungata tal-lejl”, u 1-Kardinal Martini
jghid li I-hajja ta’ Pawlu kienet Via crucis kontinwa. Pawlu nnifsu kien il-hin kollu fil-periklu
u kuljum f’xifer il-mewt (ara 1 Kor 15:30). Meta kien fl-Asja, tant kellu tahbit u hassu
maghfus, li stqarr: “Konna gtajna jiesna minn hajjitna” (2 Kor 1:8)

Naghti ftit ezempji.

Pawlu jigi wi¢¢ imb wi¢¢ ma’ Kristu ghall-ewwel darba fit-triq ta’ Damasku. Dakinhar idda
madwaru dawl mis-sema, Pawlu waqga’ fl-art u xhin gie biex iqum “fetah ghajnejh u ma sata’
jara xejn” (Atti 9:4). Hawnhekk Pawlu mhux biss garrab ghama fizjologiku, imma wara dik 1-
esperjenza tad-dawl gawwi huwa dahal fid-dlam. Hawnhekk Pawlu beda jaghmel I-
esperjenza ta’ dak li San Gwann tas-Salib u Santa Tereza ta’ Avila jsejhu “I-lejl mudlam tas-
sensi” u “l-lejl mudlam tal-ispirtu”. Il-laggha tieghu ma’ Gesu dahhlitu fi krizi. Insib
interessanti li biex Pawlu jehles mid-dlam, ma marx ghand Pietru imma ghand Hananija — ma
marx ghand I-Appostlu (jew presbiteru), imma ghand wiehed lajk! (Imbaghad ahna I-
presbiteri gieli nahsbu li ghandna xi prerogattiva esklussiva biex nghinukom tohorgu mid-
dlam tal-hajja!).



Wara li tghammed, Pawlu, li fi kliem San Girolmu “kien it-tromba tal-Vangelu, kellu ghajta
ta’ ljun u kien xmara ta’ elokwenza divina”, dritt beda jipprietka dwar Gesu Kristu, imma
mill-ewwel rega’ sab ruhu fid-dlam tar-rifjut. Kif jikteb huwa stess, “meta kont f’Damasku 1-
Gvernatur tas-sultan Areta gieghed l-ghases mal-belt ta’ Damasku biex jagbadni, izda
nizzluni minn go qoffa minn tieqa fil-hitan tal-belt u hrabt minn taht idejh” (2 Kor 11:30-33).
Minn hemm mar biex jevangelizza f’Gerusalemm, imma langas hemm ma kien milqugh.
Wasal hemm mimli b’energija u entuzjazmu, imma sab poplu indifferenti. Ghalhekk
hawnhekk ukoll huwa jidhol fi krizi, tant li jiddeciedi li jitlaq wahdu fid-dezert tal-Gharabja
fejn dam tliet snin fid-dlam tas-solitudni (ara Gal 1:17).

Esperjenza ohra li kiddet gatigh lil Pawlu kienet meta hu flimkien ma’ Sila ghamlu programm
pastorali biex jevangelizzaw certi bliet, imma “l-Ispirtu ta’ Gesti ma hallihomx”: “Qasmu
mbaghad il-Frigja u l-art tal-Galazja, ghax I-Ispirtu s-Santu ma hallihomx ixandru 1-Kelma fl-
Asja. Kif waslu fl-inhawi ta’ Misja, ippruvaw jidhlu f’Bitinja, imma l-Ispirtu ta’ Gest ma
hallihomx” (Atti 16:6-7). Imma mbaghad, meta kienu fi Troas, “billejl Pawlu kellu vizjoni: ra
ragel mill-Macedonja, wieqaf jitolbu hekk: ‘Ejja 1-Macedonja u ghinna’”. Hekk, filwaqt li
tharbat il-programm “tieghu”, inkixef il-programm ta’ Alla. Hawnhekk nara d-dlam ta’ min
irid jaghmel id-dixxerniment tal-ispirtu — ta’ min irid jara u jaghmel ir-rieda ta’ Alla. La huwa
facli li wiehed jaghraf b’certezza x’inhi r-rieda ta’ Alla ghalih u langas ma huwa hafif li
wiehed jghix skont din ir-rieda. Taqtghux qalbkom. Huwa normali li xhin nigu biex
niddixxernu liema huma l-passaggi ta’ Alla fl-istorja taghna, nghaddu minn fazi ta’ dwal u
dellijiet.

[I-Knisja f’Korintu wkoll ghaddiet lill-Appostlu Missierna mil-lejl! Ghalkemm waslulna
zewg ittri 1i Pawlu kiteb lil din il-komunita, nafu li hemm tnejn ohra li ntilfu. Wahda
minnhom hija maghrufa bhala “l-ittra tad-dmugh”: “Jien ktibtilkom b’ghafsa ta’ qalb u bid-
dmugh” (2 Kor 2:4). Pawlu beka quddiem din il-komunita ekklezjali ghax intebah li kienu
cahdulu l-paternita tieghu. Ma baqghux jaghrfuh bhala I-missier li nissilhom fil-fidi.

Hemm min jghid li fir-rakkont tal-grajja tan-nawfragju ta’ Pawlu, Luqa ried ukoll jurina li
Pawlu ghadda mill-istess esperjenza tal-lejl li ghadda minnha Kristu fuq is-salib. Ghax anki I-
Iben ta’ Alla ghadda minn mumenti ta’ dlam. Bizzejjed niftakru fil-karba tieghu lill-Missier:
“Alla tieghi, Alla tieghi, ghaliex tlaqtni?”. Hemm xebh bejn in-nawfragju ta’ Pawlu u t-tislib
ta’ Kristu. Il-bahar, li huwa simbolu tal-mewt, ried jibilghu lil Pawlu. Imma “f’dak il-lejl
deherli anglu ta’ dak Alla li tieghu jien u lilu ngim u qalli: ‘La tibzax’” (Atti 28:23). L-anglu
jaghmel il-qalb lil Pawlu u jghidlu biex igawwi qalb 1-ekwipagg kollu li kien hemm fuq il-
gifen, “ghax Alla tak il-grazzja li dawk kollha li geghdin jivvjaggaw mieghek isalvaw” (Atti
28:24). Kif bil-qawmien tieghu Gesli Kristu rebah id-dlam tal-mewt u salva lil kulhadd minn
halq il-mewt, hekk Pawlu hareg mid-dlam ta’ dik it-tempesta u salva lil dawk kollha li kienu
mieghu.

Id-dlam hu esperjenza ta’ kull wiehed u wahda minna, anki tal-Isqof taghkom. (Jien nifthem
ftit certi aspetti mudlama mill-hajja ta’ Pawlu, partikularment meta xi whud fil-Knisja ta’
Korintu ma gharfux il-paternita ta’ Pawlu u ma tawx widen ghall-kelma tieghu). Imma ma
naqtghux qalbna, ghax id-dlam jaf ikun dawl. Ghalkemm il-lejl mudlam huwa parti mill-
hajja, Alla jibghat l-anglu tieghu biex johrogna minn dawn il-mumenti mudlama. San Gwann
tas-Salib, li ghandu ktieb dwar il-lejl mudlam, jikteb illi “dak li ghal Alla huwa dawl, ghall-
bniedem huwa dlam profond. Il-lejl ma jfissirx 1i Alla huwa assenti jew jaga’ fil-muta; imma
fid-dalma tal-lejl, Alla jsaffi r-ruh mill-injoranza u mill-imperfezzjonijiet abitwali, kemm
naturali u kemm spiritwali. Il-kontemplattivi jsejhu l-lejl mudlam bhala kontemplazzjoni



infuza jew teologija mistika. Fiha Alla jimla b’mod sigriet lir-ruh bit-taghlim tieghu u
jharrigha fil-perfezzjoni tal-imhabba”. Fuq kollox din l-esperjenza mistika fil-bniedem ma
tibdiex wara li jghaddi I-lejl imma wagqt il-lejl — minghajr ma jinduna, matul il-lejl mudlam il-
bniedem ikun ged jircievi gherf sigriet!



